
“У Імя Айца і Сына, 
і Духа Святога”. Так 
распачалася наша 
пілігрымка ў Мадрыд 
на Сусветны дзень 
моладзі. Здаецца, 
толькі селі ў аўтобус 
(а між іншым гадзіна 
ночы), а ўжо славім 
Бога спевам “Узвы-
шайце Бога”! Божа, ты 
ў нашых сэрцах, і мы 
падзелімся святлом з 

іншымі!

Тры дні далёкай дарогі 
да Іспаніі… І вось мы 

ў Алькантарыле. Тут нам 
Бог падрыхтаваў месцы 
з 11 па 15 жніўня. Пры-
язджаем позна ўвечары. 
Якая ж радасць: мясцо-
выя парафіяне сустра-
каюць нас абдымкамі і 
спевамі пад гітару! Тра-
пляем у цудоўныя сем’і. 
Дарэчы, цяпер з гонарам 
можам сказаць: у дыяцэзіі 
Алькантарыла амаль кож-
ны парафіянін ведае, 
што такое “прывітанне” 
і “да пабачэння”. Некато-
рыя запомнілі, што такое 
“рыс”, “кавун” і “дыня”. Па 
апошніх словах нават ня-
цяжка здагадацца, чым нас 
кармілі :)

Субота. Увечары святая 
Імша на спартыўнай арэне. 
Тысячы людзей і адзіны 
Нябесны Айцец. Тут душа 
сама праслаўляе Бога!

Кожны вечар наладж-
валі супольныя пасілкі. 
Як жа яны ядналі нас з 
іспанцамі і эквадорцамі! 
Танцавалі пад іспанскае 

“Хрысціянін танчыць” і 
пад беларускае “Так малы, 
так і вялікі”. 

Панядзелак. Раніца. Пе-
рад намі дарога ў Мадрыд. 
Стаім перад аўтобусам і 
не можам рушыць. Нас 
не хочуць адпускаць на-
шыя сем’і. Такой даліны 
слёз я даўно не бачыла. За 
4 дні яны настолькі з намі 
звыкліся!..

Але перад намі галоўная 
мэта пілігрымкі – сталіца 
Іспаніі, дзе будзем мець 
магчымасць убачыць са-
мога паслядоўніка свято-
га Пятра Бенедыкта ХVI. 
Размясціліся ў каледжы, у 
спартыўнай зале. Умовы 
– чыста пілігрымкаўскія! 
Чамусьці тут успамінаецца 
дарога да Будслава – два 
начлегі. Такая ж карціна: 
людзей шмат і ўсе – 
“штабелямі”…

Жылі разам з італьян-
цамі. Шумны народ, 

нічога не скажаш, асабліва 
ўвечары, калі хочацца 
спаць. Вось і вырашылі мы 
аб'яднацца з імі. Раніцай, 
як толькі будзільнік у 6.30 
“падаў” свой голас, пачалі 
з усёй моцы спяваць “О, 
праслаўляйце яго ўсе на-
роды”. Трохі пабойваліся, 
што ў наш бок паляцяць 
падушкі. Але не, на наша 
здзіўленне, недзе а 6.40 па-
лова італьянцаў ужо тан-
цавала, спяваючы “Ай-яй-
яй, Пана- хэй!!”

Кожны дзень у нас былі 
канферэнцыі для беларусаў, 
якія праводзіў мітрапаліт 
Тадэвуш Кандрусевіч. 
Тут мы спаткаліся разам: 
Мінск, Віцебск, Гродна і 
іншыя гарады. Размаўлялі 
на тэму “Чалавек у сучас-
ным свеце”. Была магчы-
масць задаваць пытанні. 
Таксама чыталі разам све-
жыя артыкулы іспанскіх га-
зет наконт прыезду Папы. 

Як вядома, было шмат не-
задаволеных. І мы гэта ве-
даем з уласнага вопыту. 
На каледжы, дзе мы жылі, 
кожную ноч з’яўляліся 
антырэлігійныя надпісы. 
Мітрапаліт заахвоціў нас 
не паддавацца заклікам 
гэтага свету, а быць, ня-
гледзячы ні на што, “соллю 
зямлі” (Мц. 5:13).

У пятніцу, у дзень мукі 
Панскай, мелі крыжовы 
шлях са святым Айцом. 
Кранала, што крыж неслі 
тыя, хто ў жыцці чыніць тое 
ж: людзі, хворыя на СНІД, 
асобы, што, пазбавіліся ад 
наркатычнай залежнасці, 
моладзь Гаіці, што пера-
жыла землятрус. 

Безумоўна, мы так-
сама паспелі аббегаць 
мадрыдскія магазіны. Пілі-
грымка ёсць пілігрымкай, 
але ж дзяўчаты – гэта 
дзяўчаты :)

Працяг на стар. 4

 Юлія Мілашэўская, 
парафія Св. Сымона і Св. 
Алены, г. Мінск; 
Астасевіч Дарык, фота

ППа традыцыі частка конкурс-
нага прагляду фільмаў адбы-
валася ў в. Удзела. У гэтым 

годзе “Magnifi cat” наведаў Удзела 8 ве-
расня, у свята Нараджэння Найсвяцей-
шай Панны Марыі. Каля помніка свято-
му Максіміліяну Кольбэ, чыё 70-годдзе 
пакутніцкай смерці ўшаноўваецца 
ў гэтым годзе, удзельнікаў фестыва-
лю прывітаў пробашч удзелаўскай 
парафіі Беззаганнага Пачацця Най-
свяцейшай Панны Марыі а. Міраслаў 

Капчэўскі OFMConv. Зразумела, што 
менавіта тут, у в. Удзела, быў прадэ-
манстраваны фільм “Подзвіг святога 
Максіміліяна Кольбэ” (аўтар сцэнарыя 
Іна Сабалеўская, рэжысёр Алег Шыч-
ко). Святы ахвяраваў сваім жыццём дзе-
ля выратавання іншага ў жахлівым кан-
цэнтрацыйным лагеры Аўшвіц, там, 
дзе жыццё чалавека не мела аніякай 
вартасці.

Працяг артыкула 
чытайце на стар. 7

Міжнародны кінафестываль “Magnificat”
Сёлета ў Беларусі ізноў быў арганізаваны фестываль хрысціянскіх 

фільмаў “Magnifi cat”. Праходзіў ён з 6 па 10 верасня. На конкурс-
ны прагляд было прадстаўлена 39 дакументальных і анімацыйных 
фільмаў і тэлепраграм з 13 краін. Сваю працу фестываль распачаў у 
Мінску, а на другі дзень пераехаў у Глыбокае, дзе прайшла асноўная 

праграма фестывалю.
 Кацярына Лаўрыненка

На здымку: Глыбокае вітае ўдзельнікаў кінафестывалю

Пра Каталіцкі Касцёл 
у Латвіі чытайце на 

стар. 4

Рэкалекцыі «Firework» 
прайшлі ў Докшыцах.

Рэпартаж чытайце на стар. 5

И снова конкурс!
Приглашаем наших 
читателей принять 

участие в новом 
конкурсе.

Условия читайте на стр. 6

Пра дабрачынную 
дзейнасць 
Віцебскага 
«Карытас» 
чытайце ў 
артыкулах 

на стар. 
2, 3, 5

Радасць спаткання
Гэтую сустрэчу мы чакалі, 

да яе рыхтаваліся: прадумалі 
конкурсную і гульнявую прагра-
мы, меню да святочнага ста-
ла. Менавіта святочнага, бо 
не так і многа ў жыцці мала-
дых людзей, якім Бог даў хва-
робу, вось такіх сустрэч, як 
тая, што адбылася нядаўна 
ў парафіяльным доме вёскі 
Пятроўшчына.

Мы запрасілі да сябе ў госці гру-
пу “Бэтэль – Карытас” з Мёр. Сабра-
лася нас 18 чалавек. Першы дзень 
сустрэчы быў днём знаёмстваў. А 
затым, як дзеці, глыбачане і нашы 
суседзі радаваліся добраму дню: 
спявалі, танцавалі, удзельнічалі ў 
конкурсах, гулялі. 
Вячэра пазнаёміла 
яшчэ бліжэй. 

За прыгожа накрытым сталом 
знайшліся агульныя тэмы для раз-
мовы, пайшлі жарты, смех.

На вячэрнюю малітву прыехаў 
ксёндз Мечыслаў Янчышын. Члены 
клуба “Бэтэль – Карытас” заўсёды 
з вялікай радасцю сустракаюць 
яго. На гэты раз наша супольная 
малітва  да Пана Бога закончыла-
ся незвычайна і вельмі ўразіла на-
шых гасцей з Мёраў. Усе мелі маг-
чымасць падзякаваць Усявыш-
няму і звярнуцца да Яго з прось-
бай. Як ні дзіўна, мала хто прасіў 
ласкі і літасці для сябе асабіста. 
Большасць звярталіся да Пана 
Бога з просьбай атуліць любоўю 
іх блізкіх, родных. А затым кожны 
запальваў свечку і ставіў яе на пад-
лозе. У выніку атрымаўся крыж. 
Яго святло (у пакоі ўжо было цём-
на) асвячала твары людзей, якім 
так мала патрэбна (трымаць у сва-

ёй руцэ руку сапраўднага сябра), 
а ў вачах гарэла вялікая радасць 
сустрэчы, якая доўга будзе сагра-
ваць іх сваім цяплом.

З добрым настроем мы 
віталі новы дзень. Конкурсы, 
інтэлектуальныя загадкі, гульні ў 
настольны тэніс і валейбол, пры-
гожыя спевы,  супольны пасілак – 
усё як найлепш сведчыла аб тым, 
што быць разам – проста здорава. 

Калі надышоў час развітання, 
настрой у маладых  людзей крыху 
сапсаваўся. Але я супакоіла іх: “Гэ-
тая сустрэча не апошняя. Мы аба-
вязкова будзем бачыцца”.

Справаздача высокім 
гасцям

Святары Глыбоцкай парафіі 
і сёстры францішканкі сям’і 
Марыі часта наведваюцца на 
сустрэчы клуба “Бэтэль – Кары-
тас”. На гэты раз мы прымалі 
высокіх гасцей – да нас завітаў 
біскуп Віцебскай дыяцэзіі 
Уладзіслаў Блін, Апостальскі 
візітарый грэка-католікаў 
Беларусі архімандрыт Сяргей 
Гаек, а таксама Магда Кач-
марэк і Агнешка Дзедушыцка-
Манькоўская (з Польшчы) – 
супрацоўніцы дабрачыннай 
арганізацыі “Kirche in Not”, 
якая дапамагае касцёлу ў па-
трэбах. 

Госці цікавіліся, чым і як жыве 
наша супольнасць, якія маем па-
трэбы, якія веды і навыкі атрымалі 
за апошні час, як ладзім адпачы-
нак.

Пытанняў было шмат, і мы 
не толькі адказвалі на іх, але 
і  падмацоўвалі свае расказы 
фотаздымкамі, у якіх занатаваны 
нашы будні і святы, Наташа Бела-
курава чытала вершы, Людміла 
Глазкіна праспявала прыгожую 
песню. Пасля такой справаздачы 
госці пераканаліся, што ў нашым 

клубе ёсць таленавітыя людзі. З 
ласкі Божай, раскрыцца гэтым та-
лентам дапамог “Бэтэль – Кары-
тас”.

Дарагія госці прыехалі да нас 
не з пустымі рукамі: прысмакі, 
прывезеныя біскупам, сталі 
ўпрыгожаннем нашага “салодкага 
стала”. А на развітанне мы падарылі 
ўсім гасцям свае падарункі: пано з 
выявай Езуса Хрыста, вышытыя 
Наташай Белакуравай. 

“З усмешкай – у школу”
Акцыя пад такой назвай, 

арганізаваная Глыбоцкім 
парафіяльным Карытасам, 
праходзіла ў нас з 15 жніўня 
па 4 верасня. Яе мэта – дапа-
мога дзецям са шматдзетных, 
малазабяспечаных, няпоўных 
сямей. На нашу просьбу аб да-
памозе адгукнуліся вельмі 
многія, і не толькі парафіяне, 
але і праваслаўныя жыхары 
горада.

Сабраныя дзіцячае адзенне, абу-
так, пісьмовыя прыналежнасці мы 
перадалі ў сем’і,  якія маюць матэ-
рыяльныя праблемы (такім чынам 
падтрымалі 109 сем'яў), а таксама 
ў прытулак, дзіцячы садок. 

Гэтая акцыя міласэрнасці і 
дабрыні ў які раз паказала, што ў 
Глыбокім жыве шмат спагадлівых, 
сардэчных людзей, якія  заўсёды 
гатовы падаць руку дапамогі таму, 
каму яна найбольш  патрэбна. А 
ўдзячнасць – тыя вачаняты ма-
ленькага хлопчыка, які, убачыўшы 
падарункі, што прынесла яму, 
усклікнуў: “Мама, паглядзі, колькі 
ўсяго. І гэта ўсё мне?”.

Няхай жа добры Бог аддзячыць 
тым людзям, якія прагнуць чыніць 
дабро для другіх.

Іна Вайцяховіч, кіраўнік гру-
пы людей з абмежаванымі 

магчымасцямі “Бэтэль – Кары-
тас” (г. Глыбокае)

Клуб “Бэтэль-Карытас” у Глыбокім
”Бэтэль – Карытас” - крыніца міласэрнасці і любові

Па прыкладу польскага клуба “Betel”, у якім займаюцца маладыя людзі з 
абмежаванымі магчымасцямі, у лютым 2005 года пачаў працаваць клуб 
“Бэтэль – Карытас” у Глыбоцкай парафіі. Ля яго вытокаў стаяў ксёндз 
Кшыштаф Мікалайчык.

Сёння клуб актыўна развіваецца: маладыя людзі, якіх ён аб’яднаў у адну 
супольнасць, працуюць па меры сваіх магчымасцяў, ладзяць культурна-
забаўляльныя мерапрыемствы, сябруюць. Мы – адна сям’я. Калі “Бэтэль 
– Карытас” толькі заснаваўся, нас было пяцёра: сястра Таццяна Данч, я і 
трое дзяцей з абмежаванымі магчымасцямі. Цяпер у клубе 15 чалавек.

З 12 па 14 жніўня ў Друі, што 
ў Віцебскай дыяцэзіі, каля 
30 маладых людзей з дапа-

могай дасведчаных інструктараў 
развучвалі танцы, якія спрыя-
юць пашырэнню вопыту малітвы 
і дапамагаюць адкрыць новыя 

прасторы ў духоўным жыцці. 
За некалькі дзён удзельнікі 
развучылі каля 15 танцаў. Заняткі 
праходзілі ў спартзале Друй-
скай школы, за што арганізатары 
вельмі ўдзячныя дырэкцыі. 
Своеасаблівым завяршэннем і 
адначасова падзякай друйскай 
парафіі быў танец, які выканалі 
ўсе ўдзельнікі семінара.

Аналізуючы пілігрымкі і 
розныя сустрэчы моладзі, 
можна зрабіць высно-

ву, што танец становіцца ўсё 
больш папулярным. Семінар 
у Друі, відавочна, узбагаціў 
гэты вопыт, які будзе карыс-
ным у будучыні. Вельмі важным 
было асабістае сведчанне веры 
саміх інструктараў, якія шчодра 
дзяліліся сваім духоўным досве-
дам. 

Напачатку ўдзельнікам 
было цяжка нават уявіць 
сабе, як можна злучыць 

малітву з танцам. Аднак потым 
усе, хто скончылі семінар, былі 
перакананыя ў адкрыцці чагосьці 
новага і важнага. 

12 па 14 жніўня ў Друі, што 
ў Віцебскай дыяцэзіі, каля

прасторы ў духоўным жыцці.
За некалькі дзён удзельнікі

Танец – малітва цела і душы
Кожны з нас валодае шматлікімі спосабамі, якімі можа вы-

казаць свой настрой, пачуцці і малітву. Нашае духоўнае жыццё 
патрабуе новага натхнення, каб развівацца. Гэтаму паспрыяў 
семінар ”Малітва танцам”, дзе можна было паказаць сваё 

ўнутранае багацце і выразіць яго без сарамлівасці.

 Кс. Тадэвуш Дабравольскі SDS

Вялікі дзякуй!
Рэдакцыя выказвае шчырую ўдзячнасць Ганараце Ляхновіч з г. Бары-

сава і Яўгеніі Ваховіч з Бягомля за падтрымку газеты ахвяраваннем. 
Дзякуючы дапамозе нашых чытачоў мы можам друкаваць нашу газету. 
Нагадваем, што за ўсіх аўтараў і ахвярадаўцаў выдання кожную пер-
шую суботу месяца адпраўляецца св. Імша.

Дарагія сябры, памажыце нам абвяшчаць Добрую Вестку! Чакаем ва-
шых артыкулаў, фотаздымкаў альбо ахвяраванняў. Разам мы зможам 
расказаць людзям пра Хрыста і яго Касцёл. Няхай Вас благаславіць Бог, 
а святыя апосталы заступаюцца за Вас у кожную хвіліну жыцця.

Рэдакцыя “Каталіцкага Весніка”

Біскуп Уладзіслаў Блін, цэле-
бруючы Найсвяцейшую Ахвяру, 
заўважыў, што ўжо прайшоў час 
адпачынку і канікулаў, таму пе-
рад душпастырамі стаіць адказ-
ная задача: згуртаваць на катэ-
хезе дзяцей і моладзь. Заняткі па 
рэлігіі з’яўляюцца неабходнымі 
ў працэсе хрысціянскага выха-
вання.

Са словам Божым да прысутных 
звярнуўся кс. прэлат Крыспін Ду-
бель, часовы павераны ў справах 
Апостальскай Сталіцы ў Беларусі. 
Ён закрануў такія важныя моман-
ты духоўнага развіцця асобы, як 
адказнасць, пакора і адчуванне 
вечнасці.

Падчас духоўнай канферэнцыі а. 
Марэк Пасют OFMCap прапанаваў 
засяродзіцца на патрэбе навучан-
ня і практыкавання Каталіцкага 
Катэхізіса. Перад прысутнымі так-
сама выступілі госць з Мінска – 
дырэктар Душпастырскага цэн-
тра кс. Эдмунд Друз TChr., іншыя 
ўдзельнікі сустрэчы.

Духоўныя спатканні святароў 
і сясцёр Віцебскай дыяцэзіі пра-
ходзяць штомесяц. Яны патрэб-
ныя, каб удзельнікі маглі ўзнавіць 
свае духоўныя сілы ў супольнасці, 
падзяліцца вопытам працы і выра-
шыць арганізацыйныя пытанні.

Наступная сустрэча адбудзецца 
4 кастрычніка ў Паставах.

Бачна было, як рупліва рых-
тавалася парафія да свя-

та. Пад кіраўніцтвам новага про-
башча дэкана Докшыцкага дэ-
каната кс. Рамана Мурзіча была 
добраўпарадкавана тэрыторыя, 
арганізавана святочная літургія і 
культурная праграма.

Цэлебраваў Найсвяцейшую 
Ахвяру генеральны вікарый 

Віцебскай дыяцэзіі кс. прэлат 
Францішак Кісель. Са словам Бо-
жым да прысутных звярнуўся кс. 
Аляксей Раманчук, выкладчык 
Вышэйшай Духоўнай Семінарыі ў 
Пінску. У гаміліі ён закрануў пы-
танне пераемнасці пакаленнямі 
рэлігійнага светапогляду і заклікаў 
вернікаў па прыкладзе Марыі быць 
вернымі Богу.

Пасля св. Імшы гасцінны 
пробашч запрасіў усіх 

парафіянаў і іншых прысутных 
на канцэрт, які падрыхтаваў ан-
самбль народнай песні “Раніца” з 
Докшыцаў. У святочнай прагра-
ме прынялі ўдзел пісьменніца 
Ірына Жарнасек і паэт-гумарыст 
Міхась Мірановіч. Яны парадавалі 
гледачоў сваімі вершамі на 
маральна-этычную тэматыку. Усе 
ахвотныя маглі падсілкавацца 
пачастункамі, якія падрыхтавалі 
параф’янаўскія вернікі.

Віншуючы Параф’янава са 
святам, жадаем жыхарам 

гэтай вёскі Божага бласлаўлення 
і матчынай апекі Нябеснай 
Заступніцы, якую яны так любяць 
і шануюць.

 Аліна Сарокіна

31 жніўня 2011 года Дабрачын-
ным Каталіцкім Таварыствам 
“Карытас” Віцебскай дыяцэзіі і 
Віцебскім аддзяленнем “Бела-
рускага дзіцячага фонду” была 
праведзена сумесная акцыя, мэ-
тай якой з’яўлялася набыццё 
школьна-пісьмовых прыладаў 
для дзяцей, што патрабуюць з-за 
недастатковай матэрыяльнай 
забяспечанасці сям’і асаблівай 

увагі і клопату. 

Разумеючы, як цяжка пры 
цяперашнім узроўні цэнаў сабраць 
дзіця ў школу, асабліва калі гадуе 
яго бабуля з невялікай пенсіяй 
або ў сям’і некалькі школьнікаў, 
арганізатары акцыі набылі і 
перадалі напярэдадні новага наву-
чальнага года вучням Лёзненскай 
сярэдняй школы сшыткі, ручкі, 
алоўкі, пеналы, альбомы для ма-
лявання – усё тое, што неабходна 
дзецям для вучобы. Выдатны па-
дарунак да новага навучальнага 
года атрымалі 63 школьнікі.

 Аліна Сарокіна

У ліпені пры падтрымцы да-
брачыннай арганізацыі “Кары-
тас” у горных раёнах Польшчы 
адпачыла 47 дзяцей з Віцебскай 

дыяцэзіі. 
Пражывалі яны ў асяродку “Ка-

рытас” у Свідніцы. Дзякуючы 
створаным умовам і праграме, 

якую падрыхтавалі валанцёры са 
Свідніцы, нашы дзеці адпачылі 
не толькі фізічна, але і духоўна. 
Яны прынялі ўдзел у шматлікіх 
экскурсіях па краіне, падчас якіх 
азнаёміліся з помнікамі гісторыі і 
культуры. Свежае паветра і сонца 
дадалі ім і моцы, і энергіі, і здароўя, 
а супольны адпачынак дазволіў 
знайсці шмат новых сяброў.

Добры дзень, школа!

Фэст у Параф’янаве 
12 верасня ў Параф’янаве (Докшыцкі дэканат) прайшоў 

фэст Найсвяцейшага Імя Марыі. Шмат вернікаў сабралася ў 
касцёле, каб ушанаваць Божую Маці. Прыехалі госці з іншых 

дыяцэзій Беларусі. 
 Кс. Віктар Місевіч, фота аўтара

Духоўная сустрэча ў Верхнядзвінску
Ва ўспамін св. Яна Златавуснага 13 верасня святары 

Віцебскай дыяцэзіі сабраліся на духоўную сустрэчу. Прайш-
ла яна ў Верхнядзвінску – горадзе на Заходняй Дзвіне. Раз-
ам са святарамі маліліся сёстры, якія працуюць у парафіях 

дыяцэзіі.
 Кс. Віктар Місевіч, фота аўтара

Канікулы з Богам

На здымку: дырэктар Віцебскага «Карытас» сп. Віталь Кульпекша раздае 
падарункі

– Спадарыня Інгрыда, рас-
кажыце, калі ласка, як увогуле 
хрысціянства прыйшло на землі 
сучаснай Латвіі?

– У параўнанні з іншымі 
краінамі, Латвія дастаткова по-
зна стала хрысціянскай. У кан-
цы ХII ст., з прыходам германскіх 
крыжакоў і місіянераў, пачала-
ся сістэматычная евангелізацыя 
балтыйскіх плямёнаў. Каменны 
касцёл у Ікшкіле стаў цэнтрам 
дзейнасці першага каталіцкага 
біскупа Лівоніі Св. Мэйнарда 
(Майнхарда). Яго справу працягнуў 
біскуп Альберт, які ў 1201 г. 
заснаваў Рыгу і аб’яднаў мясцовыя 
плямёны на аснове хрысціянскай 
веры.

– А што можна сказаць 
пра сучасную сітуацыю з 
хрысціянствам у Латвіі?

– У XIV ст. пасля Рэфармацыі 
шматлікія жыхары нашых зя-
мель перайшлі ў лютэранскую 
веру. Лютэранаў у Латвіі най-
больш і да гэтай пары, хоць у 
Латгаліі дамінуе каталіцтва. Варта 
заўважыць, што ў часы камунізму 

і пераследу веры ўсе латышскія 
канфесіі стараліся трымацца раз-
ам, таму сёння мы маем такі моц-
ны экуменізм. Католікі, лютэра-
не, баптысты і іншыя хрысціяне 
часта арганізоўваюць суполь-
ныя малітвы, чуванні, канцэр-
ты. У жніўні, напрыклад, у Рызе 
праводзіліся міжканфесійныя 
“Святы Бібліі”. 

Каталіцкі Касцёл у Латвіі мае 
чатыры дыяцэзіі. Нядаўна ў нас 
з’явіўся новы арцыбіскуп - Збігнеў 
Станкевіч. Ён, дарэчы, вельмі 
адкрыты на супрацоўніцтва з 
беларускімі каталікамі. У чэрвені ён 
наведаў Віцебск, дзе ўдзельнічаў ва 
ўрачыстасці перанясення катэдры. 
У латышскім Касцёле існуе шмат 
рухаў і супольнасцяў, асабліва ха-
рызматычных і евангелізацыйных. 
Сярод іх – “Living Streams”, суполь-
насць, вядомая па-за межамі на-
шай краіны як пратэстанцкая. Яе 
мэта – унутранае аздараўленне 
людзей, якія маюць праблемы з 
сексуальнай тоеснасцю.

– Бясспрэчна, галоўнай святы-
няй Латвіі з’яўляецца базіліка 

Унебаўзяцця Маці Божай у Агло-
не.

– Так, безумоўна, Аглона – 
асаблівае месца для ўсіх вернікаў-
латышоў. Гісторыя санктуарыя па-
чалася яшчэ ў 1699 г., калі манахі-
дамініканцы з Вільні пабудавалі 
ў Аглоне драўляны касцёл паміж 
азёрамі Цірышу і Эглес. У 1768-
1789 гг. на яго месцы з’явіліся 
цагляны барочны касцёл і буды-
нак кляштара. У базіліцы вернікі  
стагоддзямі маліліся перад цу-
датворным абразом Маці Бо-
жай. І цяпер 14-15 жніўня ў Агло-
не збіраюцца пілігрымы з розных 
куткоў Латвіі і з замежжа. Гэта – 
святкаванне нашай веры. У Аглоне 
ты адчуваеш сябе часткай жывога 
Касцёла. У верасні 1993 г. Аглону 
наведаў бласлаўлёны Ян Павел ІІ. 
Дарэчы, на жнівеньскія святы ў 
Аглону заўсёды прыязджае хор з 
Мінска.

– Хацелася б крыху даведацца 
пра часопіс, у якім Вы працуеце. 
Яго мэты, галоўная тэматыка? 

– Па-першае, мэта рэдактараў – 
пераказаць як мага больш акту-
альнай і цікавай інфармацыі аб 
жыцці Касцёла, асабліва мяс-
цовага. Па-другое, мы стара-
емся катэхізаваць чытачоў, 
паглыбляць іх веды адносна 
каталіцкай веры, маральнасці. 
Таксама ў кожным ну-
мары мы 

публікуем інтэрв’ю з якой-небудзь 
адметнай асобай і фотарэпарта-
жы з падзей, што адбываюцца ў 
Касцёле. Бо, шчыра кажучы, людзі 
больш любяць глядзець малюнкі, 
чым чытаць (смяецца).

– А што асабіста для Вас 
значыць праца ў “Весніку 
Каталіцкага Касцёла”?

– Ведаеце, пасля абароны до-
ктарскай працы я пыталася ў Бога: 
“Што мне рабіць далей?” І адра-
зу ж, як я вярнулася дадому, мне 
прапанавалі працаваць у рэдакцыі 
“Весніка”. Я адчуваю радасць, што 
магу выкарыстаць свае веды дзе-
ля дабра Касцёла, цешуся, калі 
людзі кажуць, што мае артыку-
лы былі для іх пазнавальнымі і 
карыснымі. Я перакананая, што 
раблю сваю працу, бо гэтага хоча 
Бог. Ён паставіў мяне сюды, ён даў 
мне здольнасці. Таму лічу, што я 
б грашыла, калі б рабіла штосьці 
іншае.

– Вялікі дзякуй за размову і 
поспехаў у працы!

Размаўляла с. Дар’я Галубкова

Працяг са стар.1

На наступны дзень накіроў-
ваемся на аэрадром, поле, 

дзе будзе спатканне з Папам Бене-
дыктам ХVI. Горача. Вельмі горача. 
І вось дзе цуд! Жыхары бліжэйшых 
дамоў пачынаюць на нас 
ліць ваду са шлангаў 

і вёдзер. А мы радасна крычым 
“Gracias!” Божа, дзякуй табе, што 
даеш нам нават тое, чаго мы ў  
Цябе не прасілі!…

А да поля ісці  яшчэ далёка. За-
канчваецца горад, пачынаецца 
поле, якое больш нагадвае пу-
стэчу. Цягнеш на сабе амуніцыю 

пілігрыма: заплечнік-карэмат-
спальнік і ў нейкай меры адчува-
еш сябе нагружаным аслом. Але 
нічога, гэтая жывёла была ў хлеве 
пры нараджэнні маленькага Езуса, 
так і мы імкнёмся да Бога. 

Тэмпература – +35, а то і больш. 
Але нястрашна. Па полі ездзяць 
пажарныя машыны і абліваюць 
нас вадой. Моладзь натоўпамі бе-
гае за імі. Калі б нехта мне загадзя 
сказаў, што буду даганяць “пажар-
ку”, каб яна акаціла мяне вадой, 
напэўна б не паверыла:).

Начная адарацыя. На небе 
пачынаюць сыходзіцца чор-
ныя хмары. Разумеем: будзе 
лівень. І гэта факт. Але чамусьці 
не просіш Божаньку, каб даж-
джу не было, бо адчуваеш у гэ-
тай неспакойнай прыродзе руку 
Бога і яго магутнасць. Ад моц-
нага ўрагану на некаторы час 
перасталі працаваць мікрафоны. 
А я стаю на полі, накрыўшыся 
нейкай кардоннай каробкай 
(хіба што ад якіх бананаў), бо 

дажджавік у аўтобусе забылася, 
і спяваю:“Пусть бушует шторм и 
гром гремит, над бурей буду я с 
тобой парить, мой Отец и Царь 
над всей землёй, я не боюсь, Мой 
Бог со мной”. Наш Нябесны Айцец 
прамаўляў у тую ноч да сваіх дзя-
цей дажджом. Але, як бачна, для 
некаторых безвынікова. Вельмі 
крыўдна было ў душы за такую 
двухмільённую армію Хрысто-
ву. Адарацыя Найсвяцейшага 
Сакраманту – а адзін есць, другі 
спіць, трэці курыць, чацвёрты 
размаўляе. І гэта наша павага да 
Бога? Вось такая наша вера!

Але нягледзячы ні на што, ад-
чуваеш радасць у сэрцы: АТРЫ-
МАЛА БЛАСЛАЎЛЕННЕ АД СА-
МОГА ПАПЫ! Той, каго абраў Бог, 
блаславіў цябе на нядзельнай свя-
той Імшы!

P.S. Выказваю падзяку Богу 
Усемагутнаму, маім сябрам-
пілігрымам і ксяндзу-арганізатару 
Віталю Драздоўскаму.

Унебаўзяцця Маці Божай у Агло-
не.

Т б ў А

публікуем інтэрв’ю з якой-небудзь 
адметнай асобай і фотарэпарта-

й б ў

А вы ведаеце, што ў суседняй Латвіі ёсць свой “Каталіцкі 
Веснік”?

Газета “Веснік Каталіцкага Касцёла” Рыжскай мітраполіі 
выходзіць ужо на працягу 16 гадоў. Нядаўна мне давялося па-
гутарыць з рэдактарам гэтага выдання спадарыняй Інгрыдай 

Пуцэ, якая распавяла пра газету і Касцёл у Латвіі.
Інгрыда Пуцэ нарадзілася 20 верасня 1977 г. у Рызе. Скончыла Латвійскі 

дзяржаўны ўніверсітэт, факультэт журналістыкі; абараніла доктар-
скую працу па медыяльнай адукацыі на факультэце тэалогіі Люблінскага 
Каталіцкага Універсітэта Яна Паўла ІІ (Польшча). З 2009 г. працуе ў 
рэдакцыі “Весніка Каталіцкага Касцёла”.

Ужо тыдзень, як юнакі і 
дзяўчаты 14-19 гадоў 

сабраліся ў Докшыцах (дарэчы, 
прыехала іх каля 90(!) чалавек), 
каб разам маліцца, адпачываць і 
праслаўляць Бога. Дэвізам рэкалек-
цый быў абраны заклік “Прыміце 
Дары Духа Святога і будзьце яго 
сведкамі”. З 27 ліпеня па 4 жніўня 
ўдзельнікі шмат разважалі і 
маліліся, слухалі канферэнцыі і 
асабістыя сведчанні аніматараў па 
гэтай тэме. Таму ў той вечар пера-
дапошняга дня многія сапраўды 
адчулі, што гэта іх Дзень на-
рад- жэння, шчыра 

віншавалі 

адно аднаго і абдымаліся. А пе-
рад самым ад’ездам адбыліся так 
званыя “Сведчанні”, дзе кожны, у 
каго было жаданне, расказаў, як 
асабіста ён перажыў гэтыя дні, 
што змянілася ў яго сэрцы. Мяр-
кую, менавіта гэтыя словы і шчы-
расць сталі галоўнай узнагародай 
і падзякай для аніматараў.

Раней такія рэкалекцыі 
называліся “Аазіс жыцця”. 
Распачаліся яны ва Украіне, але 
з кож-
ным го-

дам набываюць усё больш шыро-
кую вядомасць. З гэтым і звязана 
з’яўленне новай назвы. У Беларусі 
“Firework” праходзіць другі раз. 
Арганізуюць яго браты капуцы-
ны. У гэты раз душпастырскую 
паслугу моладзі аказвалі а. Віталь 
Юркевіч, а. Юрый Краўчанка, а. 
Віталь Бандаронак, бр. Валерый 
Кунгер. 

Рэкалекцыі – гэта час для 
Бога, і таму, каб ніхто не 
перашкаджаў знаходжанню ў 
гэтым аазісе, каб не цягнуў на-
зад у пустэчу жыцця, удзельнікі 
адмовіліся на дадзены перы-
яд  ад карыстання мабільнымі 
тэлефонамі.

Юнакі і дзяўчаты атрымалі 
магчымасць наведаць майстар-
класы на свой густ: па музы-
цы, маляванні, фотасправе, 
акцёрскім майстэрстве і на-
ват рок-н-роле. А ў канцы 
быў цікавы вечар, дзе кожны 
парадаваў прысутных тым, 
чаму навучыўся і што здолеў 
стварыць на працягу гэтых 
дзён. Рэкалекцыі былі часам 
не толькі малітвы, але і адпа-
чынку. Таму кожны вечар стаў 
непадобным да папярэдняга, 
непаўторным і запамінальным. 
А перад адыходам да сну ўсім 
чыталася геніяльная казка 
А. Сэнт-Экзюперы “Маленькі 
прынц“.

Дадому моладзь вяртала-
ся з сэрцамі, напоўненымі Бо-
жай любоўю і радасцю, з жа-
даннем сведчыць і расказваць 
пра міласэрнасць свайго Твор-
цы і Збаўцы ўсім. І была вельмі 
ўзрадаваная з той нагоды, што ў 
планах арганізатараў – праводзіць  
“Firework” аж 4 разы на год.

Усё пачалося з запамінальнай 
сустрэчы з гаспадарамі – 

чуллівай і цёплай, з усмешкамі на 
тварах. Нас пасялілі ў дамках на бе-
разе Буга, дзе і адбылося знаёмства 
з новымі сябрамі. Мы вельмі хутка 
пасябравалі, чаму спрыялі і размо-
вы, і сумеснае баўленне часу, і, ка-
нечне ж, супольная малітва. Нават 

моўны бар’ер не быў перашкодаю, 
мы літаральна з паўслова разумелі 
адно аднаго. Разам спявалі песні 
па-беларуску і па-польску, так што 
на абодвух берагах нас, напэўна, 
чулі.

Вельмі ўразіла вандроўка на 
байдарках па рацэ пад ло-

зунгам “Нас аб’яднаў Буг”. Было і 

цікава, і крыху вусцішна: многія з 
нас садзіліся веславаць упершыню. 
Але дзякуючы падказкам польскіх 
сяброў мы хутка навучыліся 
кіраваць сваім “транспартам” так, 
што на другі дзень заплыву ўжо 
зладзілі гонкі, а на трэці – адчувалі 
сябе каралямі гэтага віду спор-
ту. За тры дні праплылі каля 60 
кіламетраў. Гэта былі кіламетры 
пазітыву, радасці, станоўчых эмо-
цый.

Затым мы выправіліся ў Вар-
шаву, дзе пачалося наша вы-

вучэнне досведу валанцёрскай 
дзейнасці. Тут наведалі знакаміты 
цэнтр для невідушчых у Лясках, 
розныя хоспісы і дзіцячыя дамы. У 
кожнай з установаў мы даведваліся 
штосьці новае, тое, чаго раней не 
ведалі. Нам расказвалі пра дзей-
насць цэнтраў дапамогі людзям з 
абмежаванымі магчымасцямі і пра 
тую канкрэтную падтрымку, якую 
можа аказаць такім людзям кожны 
з нас. Паралельна набывалі і пэўны 
досвед журналісцкай працы: пісалі 
артыкулы і нататкі пра наведаныя 
намі мясціны, праводзілі апытанні 
на вуліцах Варшавы. Вынікам та-
кой дзейнасці стала стварэнне 

польска-беларускай газеты аб ва-
ланцёрстве. 

За 9 дзён мы наведалі шмат 
касцёлаў, а ў адным з іх 

падчас святой Імшы нават спявалі 
па-беларуску. 

У выніку мы так пасябравалі з 
нашымі польскімі апекунамі, 

што сталі амаль роднымі. Таму было 
вельмі сумна з імі развітвацца. Яны 
навучылі нас ісці наперад, няглед-
зячы ні на што. Проста ўставаць і 
рабіць нешта добрае, не чакаю-
чы, што ўмовы для таго добрага 
хтосьці нам створыць. 

Мы з цеплынёй і ўдзячнасцю 
ўзгадваем дні, праведзеныя ў 
Польшчы. У краіне, дзякуючы якой 
у нас з’явілася вялікае жаданне 
дапамагаць людзям і разуменне 
таго, як гэта можна рабіць. 

Шчыра дзякуем фонду АВЕ 
на чале з панам Барталаме-

ем Уладкоўскім, членам сям’і пана 
Барталамея, якія так цёпла нас 
прымалі, а таксама Віцебскай да-
брачыннай арганізацыі “Карытас” 
і яе дырэктару Віталю Кульпек-
шу за арганізацыю незабыўных 
сустрэч з новымі сябрамі ў Поль-
шчы.

Рэкалекцыі “Firework” у Докшыцах
“3 жніўня 2011, 22:24. Віншую вас усіх з другім днём нарад-

жэння, нараджэннем для Бога”, – пачулі ўдзельнікі рэкалек-
цый “Firework” пасля малітвы ў перадапошні вечар.

 Яна Тонкавіч, тэкст; Аляксандра Шчыглінская, фота

З 15 па 24 жніўня група школьнікаў і студэнтаў з Віцебскай 
дыяцэзіі знаходзілася ў Польшчы. Мэтай паездкі было пе-
райманне досведу ў справе валанцёрства і навучанне азам 
журналістыкі. Такую магчымасць прадаставілі нашым хлоп-
цам і дзяўчатам Віцебская дабрачынная арганізацыя “Кары-
тас” і фонд АВЕ (Fundacja AVE, Варшава). Пра тое, якімі падзеямі 
былі насычаныя 9 дзён працы і адпачынку на тэрыторыі су-
седняй краіны, распавядаюць іх удзельнікі – маладыя католікі 

з Віцебска.
 Яўген Кузьміч, Дар’я Алесянкова, Раман Алесянкоў

На здымку: Айцец Юрый Краўчанка 
OFMCap прамаўляе да моладзі

Уладзімір Казлоў, рэ-
жысёр (Францыя):

– “Magnifi cat” унікальны 
па сваёй прыродзе – гэта 
вельмі светлы, адкрыты, 
жыццярадасны, цёплы фе-
стываль, дзе ўсе жывуць 
як адна вялікая сям’я. І 
журы, і ўдзельнікі – усе 
разам абедаюць, разам 
ходзяць на экскурсіі. Такім 
чынам, ідэі хрысціянства 
тут рэалізуюцца не толькі 
ў самой праграме, але і по-
быце, у адносінах паміж 
людзьмі. Я быў прыклад-
на на 30-40 еўрапейскіх 
кінафестывалях, але 
іншага такога фестывалю 
я не ведаю, дзе так можна 
пагаварыць чалавеку з ча-
лавекам, прафесіяналу з 
прафесіяналам.

Юрый Захватаеў, 

журналіст, Творчая май-
стэрня “Кузница кадров” 
(Украіна):

– Я ўпершыню на 
“Magnifi cat” і нават не чакаў 
такога цёплага прыёму. Хо-
чацца адзначыць вельмі до-
брую арганізацыю і пункту-
альнасць, што вельмі важ-
на, бо там, дзе шмат твор-
чых людзей, адсутнічае 
паняцце часу. Для мяне 
вельмі важна, што дзяку-
ючы “Magnifi cat” я ўбачыў, 
чым жывуць іншыя людзі, 
пра што думаюць, што іх 
хвалюе, якое кіно яны зды-
маюць. І праз “Magnifi cat” я 
палюбіў Беларусь.

Міхал Куркевіч, 
кіраўнік Секцыі натацыі 
і фільмаў, аддзел 
гістарычнай адукацыі, 
Інстытут Нацыянальнай 
Памяці (Польшча):

– На фестывалі ў якасці 
сябра журы я ўжо другі раз. 
Інстытут Нацыянальнай 
Памяці цікавіць гэты фе-
стываль, бо тут дэманстру-
юцца фільмы, якія цікавяць 
палякаў, а таксама важныя 
з пункту гледжання поль-
скай гісторыі, якая не раз 
перапляталася з белару-

скай ці савецкай гісторыяй, 
і не заўсёды станоўчым чы-
нам, а часам і наадварот. 
Гэта сапраўды вельмі до-
брая задума – правядзенне 
Міжнароднага Каталіцкага 
фестывалю хрысціянскіх 
фільмаў і тэлепраграм, 
які сапраўды з’яўляецца 
экуменічным. Таксама хо-
чацца адзначыць, што на 
фестывалі прадстаўлены 
добрыя фільмы і прагра-
мы.

Аляксандр Купрын, рэ-
жысёр (Расія):

– “Magnifi cat” – гэта фе-
стываль, які пераважна 
праводзіцца ў беларускай 
глыбінцы. Тут апынаешся ў 
мясцінах, якія напаўняюць 
цябе і святлом, і радасцю, і 
творчай энергіяй. І рэжы-
сёры, і аўтары, і прадзюса-
ры кантактуюць тут зусім 
інакш. Тут ствараецца та-
кая атмасфера, каб даваць 
творчым людзям новы 
моцны імпульс для далей-
шай працы І тут галоўнае 
не толькі прагляд фільмаў, 
хаця для творчых людзей 
важна падзяліцца сваімі 

дасягненнямі, як стварэн-
не сонечнай, цудоўнай і цё-
плай атмасферы

Карла дэ Б’язэ, рэжы-
сёр (Італія):

– 25 гадоў таму ў Асізі 
адбыўся Сусветны Дзень 
Малітваў за мір. Гэта было 
вельмі важна, што лідары 
ўсіх рэлігій маліліся раз-
ам за мір. Сапраўды, гэта 
было адкрыццё сябе. 
Менавіта ў такім ключы 
– экуменічным – я бачу  
развіццё фестывалю. Дзя-
куючы прадстаўленым на 
“Magnifi cat” фільмам бачна, 
што можна шукаць Бога па-
рознаму, у розных рэгіёнах. 
Таксама вельмі важна, што 
гэты фестываль адбываец-
ца на тэрыторыі былога Са-
вецкага Саюза, бо камунізм 
шмат чаго разбурыў і людзі 
былі аддаленыя ад Госпа-
да. І цяпер таксама дзяку-
ючы і гэтым фільмам тут 
адбываецца нясенне Бога. 
І гэта важна не толькі для 
Беларусі, але і для ўсёй 
Еўропы. Таксама я бачу, 
што прадукуецца ўсё больш 

фільмаў, якія адкрываюць 
адных на другіх, каталікоў 
на праваслаўных. Я прывёз 
фільм аб місіі ў Паўднёвай 
Карэі, і я лічу вельмі важ-
ным гаварыць пра рэгіёны, 
так багатыя на рэлігіі, з 
такой колькасцю людзей, 
якія жадаюць Бога і не ма-
юць Яго. 

Армэн Гаспаран, 
кінарэжысёр, прадзюсар 
(Арменія):

– На “Magnifi cat” я бачу, 
што людзі ходзяць гляд-
зець дакументальнае кіно. 
Гэта сапраўды вялікая рэд-
касць. На постсавецкай 
прасторы ўвогуле вельмі 
дрэнны пракат дакумен-
тальнага кіно. І адзінае вы-
йсце – тэлебачанне, пра-
кат DVD ці фестывалі. У 
Глыбокім людзі ад пачатку 
да канца глядзяць фільмы 
Я думаю, што гэта вельмі 
вялікае дасягненне фесты-
валю. Фестываль становіца 
агульнахрысціянскім. Гэта 
вельмі добрая тэндэн-
цыя, калі фестываль не 
абмяжоўваецца рамкамі 
адной канфесіі. 

Гутарыла 
Кацярына Лаўрыненка 

Што думаюць прафесіяналы кіно пра “Magnificat”?

 Аляксандра Шабунова
2-3 верасня ў Расонах (Полацкі 

дэканат) адбылася Дэканальная 
сустрэча моладзі, на якой такса-
ма прысутнічалі і госці з парафій 
суседніх дэканатаў.

Сустрэча была прысвечана тэме “Вы 
не бойцеся…”, якую дапамаглі рас-
крыць канферэнцыі і праца ў групах. 
Канференцыі праводзілі а. Тадэвуш 
Дабравольскі SDS і кс. Вячаслаў Барок. 
Яны заклікалі моладзь цалкам даверыц-
ца Богу, дзяліліся сваімі перажываннямі 
і прыводзілі прыклады з 
Бібліі, як Хрыстус казаў 

апо-

сталам не баяцца. Святую Імшу 
цэлебраваў а. Сымон Фарайтэр ОМІ з 
Шуміліна. Акрамя таго, маладыя людзі 
мелі магчымасць больш глыбока зра-
зумець Божыя запаведзі ў час тэатраль-
най пастаноўкі, якую падрыхтавалі 
ўдзельнікі. Дэвіз сустрэчы «Вы не бой-
цеся…» раскрыўся ў кожным эпізодзе.

У перапынках паміж малітвамі 
было арганізавана вогнішча з танцамі. 
А напрыканцы сустрэчы моладзь 
атрымала асабістае бласлаўленне на 
новы навучальны 
год.

Сустрэча моладзі ў Расонах

Многія з Вас пішуць вершы ці 
вядуць дзённікі. Аднак Вашых 
думак не бачаць іншыя людзі. 
Конкурс, у якім мы Вам прапа-
нуем паўдзельнічаць, – выдат-
ная нагода, каб падзяліцца сва-
ёй творчасцю з іншымі.

Хутка ўжо кастрычнік. 
Пішыце нам свае ружанцовыя 
разважанні. Яны могуць быць у 
вершаванай форме ці напісаныя 
прозай. Дасылаць можна на па-
дадзены ніжэй адрас:

МОЛАДЗЬ ДЛЯ ХРЫСТА, п/с 
4, 210027 г. Віцебск

e-mail: sdsby@list.ru
Важна, каб змест Вашых 

разважанняў ахінаў як мінімум 
адну частку Ружанца. Аб’ём 
тэксту – 1 старонка A4, па-
мер шрыфта – 12 на адну част-
ку Ружанца. Можна дасылаць 

разважанні і на некалькі частак 
Ружанца.

Конкурс працягнецца да 30 
лістапада. А пераможцы атры-
маюць прызы ад душпастыр-
ства “Моладзь для Хрыста”. Калі 
назбіраецца шмат прац, буд-
зе выдадзена кніга з Вашымі 
разважаннямі. Няхай Дух Свя-
ты дапаможа вам у роздуме над 
таямніцамі нашага збаўлення.

Рэдакцыя 
“Каталіцкага Весніка”

Увага! Конкурс!
Дарагія сябры, наша газета ізноў заклікае Вас пры-

няць удзел у конкурсе. Гэтым разам ён будзе творчы. Мы 
праводзім яго разам з душпастырствам “Моладзь для 
Хрыста”. Запрашаем Вас паразважаць над таямніцамі свя-

тога Ружанца.

25 верасня              Мц 21, 28-32
Выкананне Божай волі – не толькі 

пераконванне сябе і іншых у гэтым 
на словах. Гэта паслухмянасць Богу ў 
штодзённым жыцці. Таму нельга за-
спакойвацца ў задавальненні самім 
сабой і ў добрым самаадчуванні. Трэ-
ба выконваць Божую волю кожны 
дзень. Трэба сцерагчыся ўпартасці 
архісвятароў і старэйшын, якія хоць і 
былі падрыхтаваныя да таго, каб пры-
няць Збаўцу, але адкінулі Яго.

– Ці выконваеш Божую волю? А 
можа,сваю?

– Што робіш згодна з Божай воляй?
– Ці ёсць справы, пра якія толькі гаво-

рыш, але не робіш?
– Як выконваеш абавязкі, якія вынікаюць 

з твайго паклікання? Які ты хрысціянін, 
сужэнец, бацька, работнік…?

– Ці шукаеш Божай волі ў малітве, у 
Божай навуцы і разважаннях?

– Магчыма, траціш час і энергію на пры-
думванне новых адгаворак і апраўданняў?

– Ці гатовы паверыць, што варта жыць 
згодна з Божай воляй сёння?

2 кастрычніка    Мц 21, 33-43
Пан хоча, каб наша вера прыносіла 

плён. Плёнам веры з’яўляецца любоў. 
Божыя загады і Божая навука – гэта 
падказка, як трэба любіць. Бог хоча 
прабываць у нас і хоча, каб Божае 

Валадарства, якое жыве ў нас, вы-
праменьвалася на іншых. Калі гэта-
га не адбываецца, то такі дар будзе 
ад нас забраны і аддадзены іншым. 
Адкідваючы Касцёл, святара, загады і 
добрага сябра, часта адкідаем і Божую 
волю. Бог “бегае” за намі праз сваіх 
пасланцоў. І калі мы Яго не заўважаем 
– гэта не жарты. А наша перакананне, 
што мы  шчырыя вернікі і любім Бога, 
памылковае.

– Ці прыносіць мая вера плён?
– Якія плёны маёй веры?
– Ці не адкідаю Божых слоў, знакаў, 

натхненняў і людзей?
– Ці не лічу, што ўжо атрымаў Бо-

жае Валадарства і ніхто не зможа яго ада-
браць?

– Ці не спрабую ўладарыць у Валадар-
стве Божым?

– Ці ўсведамляю каштоўнасць дару, якім 
ёсць Божая прысутнасць у ва мне?

– А можа, ужо прызвычаіўся да Бога, 
Ён надакучыў мне, і я не паважаю Яго пры-
сутнасць?

– Ці здзіўляюся з бязмежнасці Божай 
ласкі і ці захапляюся Яго любоўю?

– Ці люблю Яго як Абранніка?
– А магчыма, упарта не хачу Яго слу-

хаць?

9 кастрычніка     Мц 22, 1-14
Пан заклікае нас да блізкіх адносін 

з Ім. Ён хоча жыць у нашым сэрцы. 
Ён прагне зрабіць наша жыццё вясел-
лем. Але мы ідзём да сваіх маленькіх 
спраў: у поле, да гандлю…Пакідаем 
Бога з Яго непадзеленай любоўю. 
Пан Бог запрашае ўсіх. Не згаджаец-
ца, каб чалавек абы-як адказваў на Яго 
любоў. Гэта сур’ёзнае запрашэнне, 
якое патрабуе сур’ёзнага адказу. Мы 
павінны не толькі прыняць Яго запра-
шэнне, але і прыйсці падрыхтаванымі 
– гэта значыць, убранымі ў адзенне 
любові. У адваротным выпадку буд-
зем адкінутыя ў пекла.

– Можа, гэта я – той нягоднік, які не 
прыняў Божае запрашэнне?

– Калі адкінуў Божую любоў?
– Ці сур’ёзна я стаўлюся да Яго запра-

шэння?
– Можа, іду за Ім пад прымусам ці з 

ласкі?
– Ці ўсведамляю, што, жывучы верай, я 

ўдзельнічаю ў любові Бога, а не абы-каго?
– Ці, разумеючы гэта, паводжу сябе ад-

паведна?
– Ці адпавядаю надзеям, якія Ён на мяне 

ўскладае?
– Ці цаню тое, што я – дзіця Божае?
– Ці памятаю, што”забіваючы” і не 

шануючы сябе, не шаную Таго, Хто мяне 
палюбіў і ахвяраваў жыццё?

16 кастрычніка   Мц 22, 15-21
Так часта чыняць сыны зла: спачатку 

пытаюцца пра часовыя каштоўнасці. 
Даводзяць, што яны вельмі важныя. 
А потым, нібы клапоцячыся пра наша 

дабро, гавораць, што не можа быць 
згоды паміж каштоўнасцямі часовымі і 
вечнымі. А жыццё гаворыць, што жыць 
без матэрыяльных і часовых спраў не-
магчыма. І такім чынам чалавек адкідае 
Божыя справы ( “бо трэба ж жыць”). 
Езус зразумеў памылковае мысленне 
тых, хто звяртаўся да Яго з пытаннем. 
Ён вучыць нас, што створанымі Ім 
часовымі дабротамі трэба карыстацца 
згодна з Божай воляй. Аднак тое, што 
складае духоўныя каштоўнасці, най-
важнейшае ў жыцці чалавека, бо вядзе 
да Бога – Стваральніка ўсіх дабротаў.

– Ці не пераацэньваю матэрыяльных 
дабротаў? Такіх як праца, кар’ера, улада, 
забавы, прыемнасці, грошы?

– Ці не будую сваё жыццё без Бога?
– Ці ведаю і веру, што матэрыяльныя 

даброты могуць і павінны паспрыяць май-
му духоўнаму развіццю?

– Ці не выкарыстоўваю іх бязбожна і су-
праць Божых загадаў, і гэта перашкаджае 
мне ў дарозе да Бога?

– Што зрабіць, каб матэрыяльныя да-
броты вялі мяне да Божага жыцця?

– Ці працую ў меру і шчыра ?
– Ці клапачуся пра сваё развіццё?
– Ці паважаю ўладу і ці не абагаўляю 

яе?
– Ці забаўляюся згодна з Божымі 

загадамі або раблю гэта грэшна?
– Ці не трапляю ў залежнасць ад пры-

емнасцей?
– Ці магу даць грошы тым, хто патра-

буе?
Рубрыку вядзе кс. Павел Кнурэк

Разважанні, якія вам прапануем, пажадана чытаць, маючы 
перад вачыма тэкст са Святога Пісання, вызначаны на кож-

ную нядзелю.

Разважаем над Божым словам

Працяг са стар.1

Безумоўна, за столькі гадоў 
існавання “Magnifi cat” мае 
ўжо свае добрыя традыцыі. 

Штогод удзельнікі фестывалю на-
ведваюць в. Мосар. А ў в. Івесь, дзе 
некалькі гадоў таму была закладзена 
алея сяброўства, сёлета пасадзілі яшчэ 
два дрэўцы, што сімвалізуюць наступ-
ныя краіны-ўдзельніцы фестывалю – 
Арменію і Ізраіль. І ўсюды ўдзельнікаў 
сустракаў самы цёплы прыём. Гэтым 
разам яны пазнаёміліся з новым куточ-
кам Глыбоччыны – в. Празарокі, дзе 
знаходзіцца магіла Ігната Буйніцкага, 
стваральніка беларускага нацыяналь-
нага прафесійнага тэатра, чыё 150-
годдзе з дня нараджэння адзначаецца 
сёлета. У Празароках для ўдзельнікаў 
фестывалю была наладжаная вялізная 
праграма: гэта і канцэрт, і выстава 
вырабаў майстроў народнай творчасці, 
была арганізаваная экскурсія па шко-
ле, а таксама ў школьны музей Ігната 
Буйніцкага. У празароцкім касцёле 
Унебаўзяцця Найсвяцейшай Панны 
Марыі ўдзельнікі фестывалю разам 
з пробашчам Уладзімірам Чэркасам 
узнеслі супольную малітву.

Міжнародны каталіцкі фе-
стываль хрысціянскіх 
фільмаў і тэлепраграм 

“Magnifi cat”– імпрэза сапраўды 
экуменічная, адкрытая для ўсіх 
канфесій. На ім прадстаўлены фільмы 
і каталіцкія, і праваслаўныя. У гэтым 
годзе ўпершыню свой фільм на кон-
курс прапанаваў рэжысёр з Ізраіля. 
Здаецца, гэты экуменічны харак-
тар фестывалю найбольш яскрава 
перадаў  конкурсны фільм “Малітва 
за Беларусь” беларускага рэжысёра 

Уладзіміра Арлова, дзе было паказана, 
як падчас 100-годдзя з дня пасвячэння 
касцёла святых Сымона і Алены ў гэ-
тай святыні ўзнеслі агульную малітву 
за Беларусь католікі, праваслаўныя, 
юдэі, мусульмане і пратэстанты.

Зразумела, што “Magnifi cat” – 
гэта не толькі яго непасрэд-
ныя ўдзельнікі, але перад усім 

удзячныя гледачы. Жыхары Глыбокага 
з вялікім задавальненнем наведваюць 
прагляды фільмаў на “Magnifi cat”. 
Так, Уладзіслава Адольфаўна На-
гаева прыходзіць ужо не першы 
год. “Такі фестываль вельмі патрэб-
ны для моладзі”, – кажа яна. Вялікай 
прыхільніцай “Magnifi cat” з’яўляецца 
Ніна Іосіфаўна Семеш. Яна рэгуляр-
на прыходзіць на прагляд фільмаў, 
пачынаючы з другога фестывалю. 
Ніна Іосіфаўна гаворыць, што для яе 
“Magnifi cat” непарыўна звязаны са 
святасцю і духоўнасцю.

Зразумела, што не ўсе фільмы, 
прадстаўленыя на фестывалі, 
атрымліваюць узнагароды. 

Але ніводны з іх не пакідае гледачоў 
абыякавымі. Гэтыя фільмы прымуша-
юць задумацца, перажываць і супера-
жываць, здзіўляцца, смуткаваць, рада-
вацца і плакаць.

Старшыня “Magnifi cat” Юрый 
Гарулёў адзначыў высокі 
ўзровень прадстаўленых на 

конкурс фільмаў і дадаў, што фесты-
валь не губляе дасягнутага ўзроўню.

Святую Імшу з нагоды за-
крыцця “Magnifi cat” 10 ве-
расня ў глыбоцкім касцё-

ле Найсвяцейшай Тройцы ўзначаліў 
Апостальскі візітатар для грэка-
каталікоў Беларусі архімандрыт Сергій 

Міжнародны кінафестываль “Magnificat”

Гаек. На ўрачыстае закрыццё фестыва-
лю ў Глыбоцкі раённы цэнтр культу-
ры прыбыў біскуп Віцебскай дыяцэзіі 
Уладзіслаў Блін.

Гран-пры фестывалю атрымаў 
дакументальны фільм 
“Лабірынт” (ЗША – Поль-

шча, аўтары сцэнарыя – Джэйсан А. 
Шміт і Рон Шміт SJ, рэжысёр – Джэй-
сан А. Шміт).

Закончыў працу VII фесты-
валю яго старшыня Юрый 
Гарулёў словамі: “Да сустрэ-

чы на VIII фестывалі “Magnifi cat”!

На здымку: Удзела. Айцец Міраслаў Капчэўскі OFMConv вітае ўдзельнікаў фесты-
валю.

Рымска-каталіцкага Касцёла ў РБ

Заснавальнік:
мясцовае рэлігійнае аб'яднанне «Віцебская 
дыяцэзія Рымска-каталіцкага Касцёла ў РБ»

РОЗНАЕ

Парафіяне з Бешанковіч, 
Улы, Кардона, Мікалаева 
віншуюць свайго пробашча 
кс. Славаміра Самковіча з 
Днём нараджэння!

Зычым апекі ўсіх Святых і 
Найсвяцейшай Панны Марыі на 
кожны дзень, дароў Святога Духа.

Дзякуй Вам за ахвярную і адданую 
працу ў пабудове Касцёла. Няхай 
Пан Бог дапамагае Вам ва ўсіх 
пачынаннях!

Пахвалёны Езус Хрыстус!
Мы, легіянеры прэзідыума 

Маці Божай Падхорнай з 
парафіі Святой Тройцы з г. 
Глыбокае, хочам павіншаваць 
ксяндза Віктара Місевіча з 
Днём нараджэння, які ён ад-
значае 4 кастрычніка. 

Ксёндз Віктар быў нашым 
духоўным кіраўніком. І мы вельмі 
ўдзячны яму за малітоўную пад-
трымку, за чуласць, за шчырасць 
сэрца, вялікую любоў да людзей і ад-
данасць справе служэння Богу.

Хочам пажадаць гэтаму цудоўнай 
душы святару моцнага здароўя, 
доўгіх год жыцця, апекі Маці Божай. 
Няхай Пан Бог адорыць яго сваімі 
ласкамі, а Дух Святы натхняе на 
вялікую, плённую і доўгую святар-
скую службу.

Усяго Вам самага найлепшага ва 
ўсіх Вашых добрых справах і пачы-
наннях, паважаны ксёндз Віктар.

Рэдакцыя “Каталіцкага Весніка” 
дзякуе ўсім, каго зацікавіла кры-
жаванка ў пятым нумары. Ёсць і 
такія, хто знайшоў правільныя адка-
зы на ўсе пытанні. Як мы і абяцалі, 
яны атрымаюць прызы. Такім чынам 
пераможцамі сталі:

1. Раман Калугін, Глыбокае
2. Марыя Ганчаронак, Полацк
3. Крысціна Гроць, Глыбокае
4. Рэгіна Атрашкевіч, в. Старае 

Сяло, Віцебскі р-н
5. Аляксандр Гацко, г. Ліда
6. Емельянаў Аляксей, в. 

Дунілавічы, Пастаўскі р-н
А вось і правільныя адказы на 

крыжаванку з мінулага нумара.
Па гарызанталі: 1.Мітра 2.Егіпет 

3.Канфірмацыя 4.Абрус 5.Віно 6.Вада 
7.Падсвілле 8.Арнат 9.Кананізацыя 
10.Беатыфікацыя 11.Комжа 12.Евангелле 
13.Пілігрым 14.Тэалогія 15.Язафат 16.Лука 
17.Сабор 18.Мадрыд 19.Канон 20.Біблія 
21.Абраз 22.Свечка 23.Альба 24.Міністрант 
25.Манстранцыя 26.Закрыстыя 27.Сінод 
28.Энцыкліка 29.Дыяцэзія 30.Ватыкан

Па вертыкалі: 1. Бэтлеем 2. Агата 3. Цно-
та 4. Пелікан 5. Апокрыф 6.Ружанец 7. Тракелі 
8.Казімір 9.Алена 10.Будслаў 11.Браслаў 
12.Росіца 13.Станкевіч 14.Легіён 15.Экуменізм 
16.Семінарыя 17.Сутана 18.Вербніца 
19.Каляды 20.Баболя 21.Імшал 22.Езуіт 23.Рым 
24.Катэдра 25.Мосар 26.Пасхал 27.Апостал 
28.Арган 29.Імша 30.Біскуп 31.Споведзь 
32.Святар 33.Кардынал 34.Кітай

Бібліятэкары Таццяна Кога і Ак-
сана Кароль распавялі прысутным 
пра жыццёвы шлях блаславёных і іх 
подзвіг. Выступленне бібліятэкараў 
дапоўніў пробашч парафіі Най-
свяцейшай Тройцы ў Друі а. Пётр 
Бярнацкі MIC. Гаворачы пра а. Юрыя 
Кашыру, які быў апосталам еднасці 
паміж каталікамі і праваслаўнымі, свя-
тар нагадаў, што подзвіг блаславёных, 
гэты акт хрысціянскага пакутніцтва, 
паслужыў таксама справе экуменізму.

Сястра Наталля Арлянковіч 
SJE прадэманстравала прысут-
ным прэзентацыю “Місія ў 
Росіцы”, якую яна зрабіла раз-
ам з сястрой Ірэнай Сапун SJE. 
У “Місіі ў Росіцы” расказвалася 
пра жыццё і дзейнасць бласла-
вёных пакутнікаў, а таксама 
пра дзейнасць тут  Сясцёр 
Эўхарыстак у 1941-1943 
гг. Асобнае месца ў 
прэзентацыі прысве-
чана ўшанаванню 
памяці блаславё-

Кацярына Малей з Дзеркаўчыны 
віншуе з Днём Нараджэння сваіх 
сяброў: Алену Германовіч, Аляк-
сандра Валковіча і Уладзіслава 
Ікановіча! 

Жадае моцнага здароўя і доўгіх гадоў 
жыцця.

Няхай жыццё квітнее буйным цветам,
І Нараджэння дзень прыходзіць зноў і зноў,
А доля няхай дорыць з кожным годам
Здароўе, шчасце, радасць і любоў.
Няхай заўсёды Бог аберагае
Ад зла, хваробы і журбы,
І ласку шчодра пасылае
Сёння, заўтра і заўжды.

Вераніка Шэнда з Мёраў віншуе 
сваю бабулю Алену Іосіфаўну 
Краўзэ з 69-годдзем!

Жадае ёй моцнага здароўя, доўгіх гадоў 
жыцця! А таксама Божага бласлаўленняі 
апекі Марыі Панны на кожны дзень!

Як нараджаецца святасць?
“Як нараджаецца святасць?” – з гэтага пытання пачаўся ве-

чар, прысвечаны памяці блаславёных пакутнікаў айцоў марыянаў 
Юрыя Кашыры і Антонія Ляшчэвіча, што прайшоў 28 жніўня ў 
бібліятэцы ў Друі. Бл. айцы марыяне Юрый Кашыра і Антоній 

Ляшчэвіч у лютым 1943 г. былі спалены гітлераўцамі ў Росіцы 
разам з каталікамі і праваслаўнымі.

 Кацярына Лаўрыненка ных пакутнікаў.
Дарэчы, нездарма падобны вечар 

быў арганізаваны ў Друі. Той жа бл. 
а. Юры Кашыра быў цалкам мясцо-
вым выхаванцам – ён вучыўся ў Друй-
скай гімназіі, з Друйскім кляштарам 
было цесна звязана яго жыццё. Бл. 
Антоні Ляшчэвіч, які ўступіў у ордэн 
марыянаў ужо ў сталым узросце, ад-
сюль, з Друйскага кляштара, выехаў у 
1941 г. у Росіцу.

Віншуем пераможцаў!
На здымку: выступае а. Пётр Бярнацкі МІС

Зусім нядаўна сястра Ірэна Сапун 
SJE, якая некалькі гадоў самаахвяр-
на працавала ў нашай парафіі, пера-
ехала ў Вільню. 

Мы дзякуем сястры за яе службу на 
хвалу Пану Богу, жадаем ёй усяго сама-
га найлепшага, Божай ласкі, а таксама 
запэўніваем аб малітве ў яе інтэнцыі.

Удзячныя друйскія парафіяне і свя-
тары а. Пётр Бярнацкі MIC і а. Антоні 

Лось MIC


